
“Yerin təkinin istifadəyə birbaşa danışıq-
lar yolu ilə verilməsi hallarının Siyahısı”nın 
təsdiq edilməsi haqqında” Azərbaycan Res-
publikası Nazirlər Kabinetinin 2019-cu il 10 
may tarixli 216 nömrəli Qərarında dəyişiklik 
edilməsi barədə

“Azərbaycan Respublikası Prezidentinin 
“Yerin təkindən istifadə olunmasının, onun 
mühafizəsi və idarə edilməsi mexanizmlə-
rinin təkmilləşdirilməsi, bu sahəyə dövlət 
nəzarətinin gücləndirilməsi tədbirləri haqqın-
da” 2018-ci il 16 iyul tarixli 205 nömrəli və 
“Yerin  təki haqqında”, “İstehsalat və məişət 
tullantıları haqqında”, “Qaz təchizatı haqqın-
da”, “Energetika haqqında” və “Tikinti və 
infrastruktur obyektləri ilə əlaqədar investisiya 
layihələrinin xüsusi maliyyələşmə əsasında 

həyata keçirilməsi haqqında” Azərbaycan Res-
publikasının qanunlarında dəyişiklik edilməsi 
barədə” Azərbaycan Respub-likasının 2019-cu 
il 22 oktyabr tarixli 1683-VQD nömrəli Qanu-
nunun tətbiqi haqqında” 2019-cu il 29 noyabr 
tarixli 865 nömrəli fərmanlarında dəyişiklik 
edilməsi barədə” Azərbaycan Respublikası 
Prezidentinin 2021-ci il 29 may tarixli 1349 
nömrəli Fərmanına əsasən Azərbaycan Res-
publikasının Nazirlər Kabineti qərara alır:

“Yerin təkinin istifadəyə birbaşa danışıqlar 
yolu ilə verilməsi hallarının Siyahısı”nın təsdiq 
edilməsi haqqında” Azərbaycan Respublikası 
Nazirlər Kabinetinin 2019-cu il 10 may tarixli 
216 nömrəli Qərarında (Azərbaycan Respub-
likasının Qanunvericilik Toplusu, 2019, № 5, 
maddə 950) aşağıdakı dəyişiklikər edilsin:

1. Adına və 1-ci hissəyə “Yerin təkinin” 
sözlərindən sonra “(qiymətli və əlvan (o 
cümlədən nəcib) metallar, qiymətli daş ya-
taqları və təzahürləri istisna olmaqla)” sözləri 
əlavə edilsin.

2. Həmin Qərarla təsdiq edilmiş “Yerin 
təkinin istifadəyə birbaşa danışıqlar yolu ilə 
verilməsi hallarının Siyahısı”nın adında “Yerin 
təkinin” sözlərindən sonra “(qiymətli və əlvan 
(o cümlədən nəcib) metallar, qiymətli daş ya-
taqları və təzahürləri istisna olmaqla)” sözləri 
əlavə edilsin.

Əli ƏSƏDOV  
Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 38            Bakı şəhəri, 29 yanvar 2022-ci il

“Elektron informasiya ehtiyatları-
nın (məlumat bazaları, məlumat-axtarış 
sistemləri, reyestrlər və digər informasiya 
resursları) dövlət satınalmalarının vahid 
internet portalına inteqrasiya olunması 
hədləri”nin  təsdiq edilməsi barədə

“Dövlət satınalmaları haqqında” 
Azərbaycan Respublikasının Qanununda 
dəyişiklik edilməsi barədə” Azərbaycan 
Respublikasının 2018-ci il 28 dekabr tarixli 
1433-VQD nömrəli Qanununun tətbiqi     və 
“Dövlət satınalmaları haqqında” Azərbaycan 
Respublikası Qanununun tətbiq edilməsi 
barədə” Azərbaycan Respublikası Preziden-
tinin 2002-ci il 29 yanvar tarixli 668 nömrəli 
Fərmanında dəyişiklik edilməsi haqqında” 
Azərbaycan Respublikası Prezidentinin 
 2018-ci il 28 dekabr tarixli 454 nömrəli 
Fərmanının 1.6-cı bəndinin icrasını təmin 
etmək məqsədilə Azərbaycan Respublikasının  
Nazirlər Kabineti qərara alır:

1. “Elektron informasiya ehtiyatlarının 
(məlumat bazaları, məlumat-axtarış sistemləri, 
reyestrlər və digər informasiya resursları) 
dövlət satınalmalarının vahid internet portalına 
inteqrasiya olunması hədləri” təsdiq edilsin 
(əlavə olunur).

2. Azərbaycan Respublikasının İqtisa-
diyyat Nazirliyinə, Azərbaycan Respubli-
kasının Əmək və Əhalinin Sosial Müdafiəsi 
Nazirliyinə, Azərbaycan Respublikasının 
Ədliyyə Nazirliyinə tapşırıl-sın və Azərbaycan 
Respublikasının Mərkəzi Bankına tövsiyə edil-
sin ki, bu Qərarın 1-ci hissəsi ilə təsdiq edilmiş 
hədlərdə nəzərdə tutulmuş məlumatların 
Elektron Hökumət İnformasiya Sisteminə 
ötürülməsini 6 ay müddətində təmin etsinlər.

3. Azərbaycan Respublikasının  Prezidenti 
yanında Vətəndaşlara Xidmət və Sosial İn-
novasiyalar üzrə Dövlət Agentliyi bu Qərarın 
1-ci hissəsi ilə təsdiq edilmiş hədlərin Elektron 
Hökumət İnformasiya Sistemi vasitəsilə 

dövlət satınalmalarının vahid internet portalına 
və Azərbaycan Respublikası Prezidentinin 
 2019-cu il 16 aprel tarixli 647 nömrəli Fərmanı 
ilə təsdiq edilmiş “Dövlət satınalmalarının 
vahid internet portalı haqqında” Əsasnamənin     
5.1-ci bəndinə uyğun olaraq real vaxt 
rejimində satınalan təşkilata və dövlət satınal-
malarının vahid internet portalının operatoruna 
ötürülməsi üçün zəruri tədbirlər görsün.

4. Bu Qərarda dəyişiklik Azərbaycan Res-
publikası Preziden-tinin 2002-ci il 24 avqust 
tarixli 772 nömrəli Fərmanı ilə təsdiq  edilmiş 
“İcra hakimiyyəti orqanlarının normativ hü-
quqi aktlarının hazırlanması və qəbul edilməsi 
qaydası haqqında Əsasnamə”nin 2.6-1-ci 
bəndinə uyğun edilə bilər.

Əli ƏSƏDOV  
Azərbaycan Respublikasının  

Baş naziri

Vətən müharibəsi iştirakçılarına “Müharibə veteranı” 
adı və Prezident təqaüdünün təyinatına başlandı

İlkin olaraq Dövlət Təhlükəsizliyi 
Xidməti və Dövlət Sərhəd Xidməti 
tərəfindən Nazirlər Kabineti ilə razılaşdırıl-
mış siyahı əsasında bu qurumların 2020-ci 
il sentyabrın 27-dən noyabrın 10-dək 
olan dövr ərzində Azərbaycan Respub-
likasının ərazi bütövlüyü uğrunda döyüş 
əməliyyatlarında iştirak etmiş hərbi qulluq-
çularına “Müharibə veteranı” adı verilib.

DSX üzrə iştirakçılar barədə 
məlumatlar Əmək və Əhalinin Sosial 
Müdafiəsi Nazirliyinin “Zəfər” altsisteminə 
daxil edilib.

Nazirlik  tərəfindən isə altsistemə 
barələrində məlumat daxil edilmiş həmin 
hərbi qulluqçulara 2022-ci ilin 1 yanvarın-
dan Azərbaycan Respublikası Prezidenti-
nin aylıq təqaüdü (80 manat) təyin edilib.

Təqaüdlərin təyinatı hərbi qulluqçuların 
müraciəti olmadan, heç bir sənəd təqdim 
edilmədən, e-sistem üzərindən proaktiv 
qaydada aparılır. Təyin edildiyi tarixdən 
asılı olmayaraq təyinat tarixi 2022-ci ilin 1 
yanvarından rəsmiləşdirilərək ödənilir.

Hazırda digər qurumlar (Müdafiə Nazir-
liyi, Daxili İşlər Nazirliyi, Ədliyyə Nazirliyi, 
Fövqəladə Hallar Nazirliyi, Səfərbərlik və 
Hərbi Xidmətə Çağırış üzrə Dövlət Xidməti 
və s.) üzrə də qeyd olunan adın verilməsi 
və təqaüd təyinatının aparılması üçün 
aidiyyəti işlər aparılır.

Vətən müharibəsinin bütün iştirakçıla-
rına “Müharibə veteranı” adının verilməsi 
və Prezidentin aylıq təqaüdünün təyinatı 
prosesi yaxın günlərdə tam yekunlaşacaq.

Müharibə veteranı kimi  Prezidentin 
aylıq təqaüdü təyin edildiyi andan şəxsin 
adında olan telefon nömrəsinə bu barədə, 
habelə təqaüd kartını hansı bankdan əldə 
edəcəyinə dair SMS göndəriləcək.

“Xalq qəzeti”

Mənzillə təmin olunan Vətən Müharibəsi 
Qəhrəmanlarının sayı açıqlanıb

Əmək və Əhalinin So-
sial Müdafiəsi Nazirliyinin 
tabeliyində Sosial Xidmətlər 
Agentliyinin İdarə Heyətinin 
sədri Vüqar Behbudov 
 2021-ci ilin yekunları və 
2022-ci ildə qarşıda du-
ran hədəflərə həsr olunan 
mətbuat kon fransında bildirib 
ki, Əmək və Əhalinin Sosial 
Müdafiəsi Nazirliyi tərəfindən 
 2018-ci ildə 626 ədəd, 2019-
cu ildə bundan 50 faiz çox 
olmaqla 934 ədəd, 2020-ci 
ildə əvvəlki ilə nisbətən 70 
faiz çox, yəni 1572 mənzil/
fərdi ev şəhid ailələrinə və 
müharibə əlillərinə verilib.

"2021-ci ildə mənzillə 
təminat proqramı 3 il 
əvvələ nisbətən 5 dəfə 
genişləndirilib. Ötən il 
 3000-dək mənzilin verilməsi 
proqramı icra olunub. 
Ümumilikdə isə indiyədək 
12100-dən çox şəhid ailəsi 
və müharibə əlilinə nazirlik 
tərəfindən mənzil və fərdi ev 
təqdim edilib.

2021-ci ilin əvvəlindən 
Vətən müharibəsi şəhidlərinin 
ailələrinə və bu müharibənin 
əlillərinə, habelə Vətən 
Müharibəsi Qəhrəmanlarına 
da mənzillər verilib.

Bu günədək mənzillə 
təmin edilən şəxslərdən 83 
nəfəri Vətən Müharibəsi 
Qəhrəmanı, eləcə də şəhid 
olmuş Vətən Müharibəsi 
Qəhrəmanının ailə üzvləridir.

Bununla yanaşı ötən 
il 271 Çernobıl əlili, 203 
dövlət uşaq müəssisələrinin 
məzunu, 275 nəfər isə 
gözdən əlilliyi olan şəxs 

mənzillərlə təmin olunub".
Qeyd edək ki, dövlət 

başçısının 25 yanvar 
 2021-ci il tarixli sərəncamı 
ilə 2021-2025-ci illərdə daha 
11 min mənzil və fərdi evin 
şəhid ailələrinə və müharibə 
əlillərinə təqdim edilməsi 
nəzərdə tutulub.

“Xalq qəzeti”

Tahir Budaqov: Azərbaycan gəncləri böyük 
Zəfərimizin qazanılmasında əsas söz sahibi oldular

2022-ci il partiyamızın həyatında çox əlamətdar bir ildir. Bu il Yeni 
Azərbaycan Partiyasının (YAP) təsis olunmasının 30 illik yubileyini 
qeyd edəcəyik. Yubiley ili ilə bağlı YAP Mərkəzi Aparatı tərəfindən 
xüsusi Tədbirlər Planı hazırlanıb. İl ərzində silsilə tədbirlər davam 
edəcək. 

Bu fikirləri YAP Sədrinin müavini-
Mərkəzi Aparatın rəhbəri Tahir Budaqov 
jurnalistlərə açıqlamasında deyib.

O bildirib ki, biz belə tədbirləri 
dövlətimizin, xalqımızın həyatındakı 
əlamətdar hadisələrlə əlaqələndiririk. 25 
ildir ki, ölkəmizdə 2 Fevral – Azərbaycan 
Gəncləri Gününün qeyd olunduğunu 
deyən YAP Sədrinin müavini gənclərin hər 
bir ölkənin inkişafında xüsusi rola malik 
olduğunu söyləyib: “Ulu öndər Heydər 
Əliyevin sözləri ilə desək, “Azərbaycan 
gənclər ölkəsi, gənclər isə Azərbaycanın 
gələcəyidir”. Gənclər siyasəti, ilk növbədə, 
milli maraqlara, milli adət-ənənələrə 
söykənərək, eyni zamanda müasirliyi, 
dünyada gedən qloballaşma proseslərinin 
müsbət tərəflərini özündə əks etdirərək 
inkişafa xidmət etməlidir. Azərbaycanda 
gənclər siyasətinin əsası ulu öndərimiz 
tərəfindən qoyulub.  Bilirsiniz ki, hələ 
1994-cü ildə ulu öndər Heydər Əliyev 
tərəfindən Azərbaycanda Gənclər və 
İdman Nazirliyi yaradılıb. Bununla da, 
dövlət gənclər siyasətini həyata keçirən 
qurum olaraq bu sahəyə xüsusi diqqətin 
göstərilməsi istiqamətində mühüm ad-
dımlar atıldı. Ardınca 1997-ci ildə 2 Fevral 

– Azərbaycan Gəncləri Günü təsis edildi. 
O zamandan bu günə qədər bu əlamətdar 
bayramla əlaqədar tədbirlər davam edir. 
Eyni zamanda, ulu öndər Heydər Əliyevin 
imzaladığı “Dövlət gənclər siyasəti haqqın-
da” Fərmanda gənclər siyasətinin bütün 
konseptual əsasları, istiqamətləri əksini 
tapdı”.

Tahir Budaqov qeyd edib ki, ulu 
öndərin Azərbaycan dövləti, xalqı qarşı-
sında ən böyük xidmətlərindən biri ölkədə 
siyasi varisliyin təmin edilməsidir: “Cənab 
İlham Əliyev Azərbaycan Respublikasının 
Prezidenti seçildikdən sonra Azərbaycanın 
tarixində yeni bir mərhələ başlandı. 
Gənclər Prezident İlham Əliyevin hər 
zaman diqqət mərkəzində olub. Ölkəmizdə 
gəncliyin inkişafı ilə əlaqədar Prezident 
tərəfindən mühüm qərarlar qəbul olunub. 
Prezident İlham Əliyev tərəfindən Gənclər 
Fondunun yaradılması, gənclər üçün 
Prezident mükafatının təsis edilməsi, 
həmçinin gəncliyin inkişafına xidmət edən 
10-na yaxın Dövlət Proqramının qəbul 
olunması bu baxımdan böyük əhəmiyyətə 
malikdir. 

Bütün bu işlərin əsas istiqamətlərindən 
biri də təbii ki, gənclərimizin vətənpərvərlik 

ruhunda, dövlətə, xalqa sədaqət ruhunda 
böyüməsidir ki, bu siyasət özünü 2020-ci 
ildə böyük zəfərimizlə təsdiqlədi. Məhz 
Prezident İlham Əliyevin siyasi rəhbərliyi 
dövründə yetişən gənclərimiz qələbəmizin 
qazanılmasında əsas söz sahibi oldular 
və torpaqlarımızı işğaldan azad edərək 
həm tarixi ədaləti, həm də Azərbaycan 
dövlətinin ərazi bütövlüyünü təmin etdilər. 
bununla da Azərbaycan xalqının qü-
rurlu xalq olduğunu təsdiqlədilər. Tarixi 
zəfərimizdən sonra 2 Fevral – Gənclər 
Gününün tamamilə yeni bir  ab-havada 
keçirilməsi ənənəsi yaranıb. Bu ənənə 
bundan sonra da davam edəcək”.

“Xalq qəzeti”

Yeni Azərbaycan Partiyası üzvlərinin qeydiyyatının 
dəqiqləşdirilməsi üçün indiyədək xeyli işlər görülüb

Təşkilatlanma prosesi partiyamızda müxtəlif istiqamətlər 
üzrə aparılır. Burada, ilk növbədə, partiyanın sədri tərəfindən 
müəyyən olunmuş yeni yanaşmalar əsasında çıxış edərək YAP-ın 
fəaliyyətinin institusional əsaslarının, normativ hüquqi bazasının 
formalaşdırılması istiqamətində işlər görülüb. 

Bu fikirləri YAP Sədrinin müavini-
Mərkəzi Aparatın rəhbəri Tahir Budaqov 
jurnalistlərə açıqlamasında deyib.

Tahir Budaqov bildirib ki, Yeni 
Azərbaycan Partiyasında uçot siste-
minin, partiya üzvlərinin qeydiyyatının 
dəqiqləşdirilməsi üçün xeyli işlər görülüb. 
Bu işlər bu gün də davam edir. Partiyada 
bütün üzvlərin fərdi uçot sisteminin ən 
müasir tələblər səviyyəsində,  informasiya-
kommunikasiya texnologiyalarının bugün-
kü inkişaf mərhələsinə uyğun qurulmasına 

nail olunacaq.
YAP-ın yeni Proqramının da qəbul edil-

diyini xatırladan Mərkəzi Aparatın rəhbəri 
diqqətə çatdırıb ki, proqram məhz böyük 
zəfərdən sonra ölkəmizin, xalqımızın qar-
şısında dayanan ən ümdə vəzifələrin bun-
dan sonra həyata keçirilməsi istiqamətində 
partiyanın fəaliyyətini tənzimləyən bir 
sənəddir.

“Bütün bu işlərlə yanaşı, təşkilatlanma 
işləri də həyata keçirilib. Ötən ilin sen-
tyabrında partiyanın Bakı şəhəri üzrə, bu 

il yanvarın 28-də isə digər rayon və şəhər 
təşkilatlarımıza sədrlər təyin olunub. Bu 
barədə İdarə Heyəti tərəfindən müvafiq 
qərarlar qəbul edilib.  Artıq fevral ayının 
1-dən YAP-ın yerli təşkilatlarının sədrləri 
rəsmi qaydada fəaliyyətə başlayıblar. 
Bundan sonra onlar fəaliyyət göstərdikləri 
şəhər və rayonlarda mövcud vəziyyəti 
dərindən təhlil etməlidirlər. Bu, qarşıya 
qoyulan vəzifələrdən biridir. 

Qısa zamanda hər bir şəhər və rayon-
da təşkilatlanma işinin daha çevik və mü-
asir tələblərə, partiyanın Sədrinin qarşıya 
qoyduğu vəzifələrə uyğun  qurulması üçün 
onlar öz təkliflərini  təqdim edəcəklər”, – 
deyə YAP Sədrinin müavini vurğulayıb.

“Xalq qəzeti”

 Prezident İlham Əliyevin 29 dekabr 2021-ci il tarixli sərəncamının 
icrası olaraq Vətən müharibəsinin iştirakçılarına “Müharibə veteranı” 
adı və Prezidentin aylıq təqaüdünün təyinatına başlandı.

Bu günədək mənzillə təmin edilən 
şəxslərdən 83 nəfəri Vətən Müharibəsi 
Qəhrəmanı, eləcə də şəhid olmuş Vətən 
Müharibəsi Qəhrəmanının ailə üzvləridir.

Son sutkada Azərbaycanda COVID-19  
infeksiyasına 5 min 223 yoluxma faktı qeydə alınıb
Azərbaycanda yeni növ koronavirus 

(COVID-19) infeksiyasına son sutkada 5 min 
223 yoluxma faktı qeydə alınıb, 2 min 319 nəfər 
müalicə olunaraq sağalıb.

Nazirlər Kabineti yanında operativ qərargahdan 
verilən məlumata görə, analiz nümunələri müsbət çıxan 
21 nəfər vəfat edib.

İndiyədək ölkədə, ümumilikdə, 663 min 693 nəfərin 
koronavirus infeksiyasına yoluxması faktı müəyyən edilib, 
onlardan 627 min 342 nəfər müalicə olunaraq sağalıb, 
8 min 755 nəfər vəfat edib. Aktiv xəstə sayı 27 min 596 
nəfərdir.

Son sutkada yeni yoluxma hallarının 
müəyyənləşdirilməsi ilə əlaqədar 15 min 945, bu günə 
qədər isə ümumilikdə, 6 milyon 172 min 333 test icra 
olunub.

İndiki gənclik xalqımıza  
Qarabağ zəfərini qazandırmış nəsildir

Prezident Heydər Əliyevin 1997-
ci il fevralın 2-də imzaladığı fərmana 
əsasən, MDB məkanında və Şərqi 
Avropa ölkələri arasında ilk dəfə olaraq, 
Azərbaycanda həmin tarix hər il Gənclər 
Günü kimi təntənə ilə qeyd edilir. Bu 
il ölkəmizdə Gənclər Gününün təsis 
olunmasından 25 illiyi tamam olur. 
Xalqımızın sabahı, dövlətimizin gələcəyi 
adlandırdığımız gənclərimizi onların 
taleyinə yazılmız məxsusi 2 fevral günü 
və əlamətdar yubiley münasibətilə 
təbrik edir, yeni nəslin bu sağlam, güclü 
ordusuna ölkəmizin tərəqqisi naminə 
fəaliyyətlərində yeni uğurlar arzulayırıq.

Ulu öndərin formalaşdırdığı 
gənclər siyasətini uğurla davam 
etdirən Prezident İlham Əliyevin 
rəhbərliyi altında Azərbaycan dövləti 
gənc nəslin tərbiyəsinə və təhsilinə, 
hərtərəfli inkişafına və sosial 
problemlərinin yoluna qoyulmasına, 
mənzil şəraitinin yaxşılaşdırılmasına, 
bir sözlə, cəmiyyətdə özünü təsdiq 
etməsinə xüsusi diqqətlə yanaşır. İndiki 
Azərbaycanı ərsəyə gətirmiş yaşlı nəsil, 
müdrik ağsaqqallar ölkəmiz üçün nə 
qədər qiymətlidirsə, gələcəyimiz olan 
gənclər də bir o qədər dəyərlidirlər. 

Təsadüfi deyil ki, xalqımız indiki 
gəncliyin yurd sevgisini və Vətən 
yolunda göstərdiyi hərbi rəşadəti çox 
uca tutur, Qarabağ zəfərini qazanmış 
nəsil kimi onlara böyük ehtiram bəsləyir. 
Biz dövlətimizin daha parlaq gələcəyini 
gələcəyini məhz gənclərin arzu-

-əməllərinin gerçəkləşməsində görürük. 
Gənclərimiz isə təhsilə, müasir biliklərə 
yiyələnməklə, texnoloji yenilikləri 
mənimsəməklə, dövlətin diqqət və 
qayğısından layiqincə bəhrələnməklə 
yanaşı, dövlətçiliyimizin qurulmasında, 
respublikamızın və cəmiyyətimizin 
inkişafında dəyərli xidmətləri olan yaşlı 
nəsilin təcrübə və tövsiyyələrindən çox 
şey öyrənməlidirlər. 

Bugünkü gənclərimiz üçün kamil 
şəxsiyyət örnəyi, əsl vətəndaşlıq 
nümunəsi məhz ümummilli lider Heydər 
Əliyevin mükəmməl obrazıdır. Ulu 
öndər üzünü gəncliyə tutaraq bildirirdi 
ki, hər bir xalqın mövcudluğunun əsas 
göstəricisi olan  
milli-mənəvi dəyərlər onun ən 
qiymətli sərvətidir. Xalqımızın 
məxsus olduğu  milli-mənəvi dəyərlər 
sistemində tariximiz, dilimiz, dinimiz, 
adət-ənənələrimiz, mentalitetimiz, 
mədəniyyətimiz, ədəbiyyat və 
incəsənətimiz əsas və aparıcı yerlər 
tutur. 

Müstəqil Azərbaycan dövlətinin 
banisi və qurucusu Heydər Əliyevin 
misilsiz mənəvi xəzinə olan irsini 
öyrənmək və təbliğ etmək üçün, 
ilk növbədə, bu dəyərlər sisteminə 
yiyələnmək lazımdır. Ulu öndər öz 
mükəmməl şəxsiyyətinin və titanik 
fəaliyyətinin seçilən əlaməti məhz 
milli-mənəvi dəyərlərə sonsuz sevgisi 
və onlrı qoruyub zənginləşdirmək amalı 
idi. Heydər Əliyev irsindən qədərincə 

bəhrələnmək, yeni  nəsli milli ruhda, 
tarixi yaddaş əsasında formalaşdırmaq 
üçün dünyagörmüş ağsaqqallarla 
gənclərin təmasları olduqca zəruridir. 

Prezident İlham Əliyev yaşlı nəslin 
bu mənəvi-siyasi potensialının önəmini 
belə  dəyərləndirib: “Fərəhli haldır ki, 
respublikamızın sosial-iqtisadi, ictimai-
-siyasi və mədəni həyatında ağsaqqallar 
yaxından iştirak edir, dəyərli təşəbbüslər 
irəli sürürlər. Biz paytaxt və regionlarda 
genişmiqyaslı quruculuq işlərini həyata 
keçirərkən onların rəy və təkliflərini 
nəzərə alır, müdrik tövsiyələrinə istinad 
edirik. Yeniyetmə və gənclərin vətənə 
məhəbbət, milli-mənəvi dəyərlərimizə 
və adət-ənənələrimizə hörmət ruhunda 
tərbiyə edilməsində ağsaqqalların böyük 
rolu vardır”. 

Dövlət başçısı ağsaqqalların 
cəmiyyətdə roluna verdiyi yüksək qiymət 
və onların gənc nəslin formalaşmasında 
xüsusi roluna önəmi nəsillərarası 
əlaqələri gücləndirməklə gəncliyi yeni 
uğurlara yönləndirir.Yaşlı nəslin tarixi 
nailiyyətlərlə yoğrulmuş təctrübəsi 
gəncliyin həyat məktəbinin faydalı 
səhifələridir.

Əhliman ƏMİRASLANOV, 
 Milli Məclisin Səhiyyə komitəsinin 

sədri, akademik

Azərbaycanı gənclər ölkəsi,  yeni nəsili isə Vətənimizin 
gələcəyi adlandıran ümummilli lider Heydər Əliyev 
onların hərtərəfli inkişafına müstəsna qayğı göstərmişdir. 

Hüquqi-demokratik dövlət quruculuğu prosesində, çoxşaxəli 
islahatların reallaşdırıldığı bir vaxtda gəncliyin təşəbbüskar 
fəaliyyətinə geniş meydan açmaq üçün ulu öndərin imzaladığı 
tarixi sənədlər ölkəmizdə dövlət gənclər siyasətinin mötəbər 
əsaslarını yaratmışdır. 

